
BESTELAKO XEDAPENAK
HEZKUNTZA, HIZKUNTZA POLITIKA ETA KULTURA SAILA

4571
EBAZPENA, 2014ko urriaren 1ekoa, Hezkuntzako sailburuordearena, zeinaren bidez jakinarazten 

baita zein itunpeko ikastetxe geratzen den Hizkuntza Normalkuntzako Proiektuetatik kanpo, 
zein itunpeko ikastetxek jarraitzen duen proiektu horietan eta zein ordutegi dagokien.

323/2003 Dekretuak Hizkuntza Normalkuntzako Ulibarri programa arautu zuen. Dekretu horrek 
ezarritakoaren bidetik, Hezkuntza, Hizkuntza Politika eta Kultura Sailak 2014ko ekainaren 4ko 
Agindua eman zuen argitara EHAAn ekainaren 6an. Agindu horretan ezartzen da ikastetxeek 
gehienez zenbat diru izango duten Ulibarri programarako 2014-2015 ikasturtean eta zer baldintza 
bete behar diren programan sartzeko.

323/2003 Dekretuaren III. kapituluko 7. artikuluan zehazten den JABA batzordea 2014ko uztai-
laren 7an bildu zen. Ulibarriren barruan dauden ikastetxeen berrikuspena egin eta gero, zera ikusi 
da: planera «bere gogoz eta bere baitarik» bildu ziren ikastetxeetako batek, arrazoi desberdinak 
direla medio, oraingoz horretan ez jarraitzeko gogoa edo ezina azaldu du. Hortaz, ikastetxe hau 
baja da oraingo ebazpenean. Horrezaz gain, zera baieztatu da: gainerako ikastetxeak «egungo 
egoeratik abiatuta eta beren baliabideak helburuetara zuzenduta» burutzen ari direla Hizkuntza 
Normalkuntzako Proiektua. Eskola bakoitzak 2013-2014 ikasturtean lau urteko proiektua prestatu 
du eta honen bidetik egin du 2014-15erako bere plana. Hortaz, gainontzeko ikastetxe guztiek 
jarraipena izango dute Ulibarri programan 2014-2015 ikasturtean.

Ondorioz, eta Batzordearen proposamenari jarraikiz, ebazpen honetan zehazten da zein itun-
peko ikastetxe geratu den Hizkuntza Normalkuntzako Proiektuetatik kanpo; zein itunpeko ikastetxek 
jarraitzen duen barnean; eta, azkenik, ikastetxe bakoitzari esleitu behar zaion ordu-dedikazioa. 
Horren haritik, hau

EBAZTEN DUT:

1. artikulua.– 323/2003 Dekretuaren 14.1 artikuluak dioenari jarraikiz, Hizkuntza Normalkun-
tzako Proiektuetatik kanpo uztea Amurrioko CPEIPS Virgen Niña HLBHIP ikastetxea (010195).

2. artikulua.– Hezkuntza, Hizkuntza Politika eta Kultura Sailaren 2014ko ekainaren 4ko Agin-
duaren ildotik, Ulibarri programan sarbidea eskatu eta onartutako itunpeko ikastetxeen zerrenda 
argitaratzea. I. eranskinean agertzen dira, honako hauek zehaztuta: Hizkuntza Normalkuntzako 
Programan onarpena izan duten sei itunpeko ikastetxeen izenak; itunpeko ikastetxeetan programa 
hau burutzeko ardura izango duen Hizkuntza Normalizazioko teknikaria; teknikariaren ordu-dedi-
kazioa; eta ikastetxeek jasoko duten diru-laguntza.

3. artikulua.– Hainbanaketa orokorra egin ondoren, ikastetxe berrientzat jarritako diru-kopurutik 
soberan gelditu dena programan jarraipena eskatu dutenentzat gordeta zegoenari gehitzea.

4. artikulua.– Programan jarraitzen duten ikastetxeen oraingo onarpen-jarraipena berrikusi 
ahal izango du Hezkuntza, Hizkuntza Politika eta Kultura Sailak, ikastetxe bakoitzaren 2014ko 
abenduaren 31 arteko ibilbidea aztertu ondoren. Betiere, Hizkuntza Normalkuntza Proiektu hauen 
funtzionamendua eta jardunbidea arautzen duen dekretuaren eta hori garatzen duten lege-azal-
penen arabera.

5. artikulua.– 323/2003 Dekretuak arautzen duenari jarraikiz, ordainketa bi zatitan egingo da 
ekitaldi bakoitzean dauden diru-baliabideei egokituta. Aurten, zenbateko osoaren % 20 ordain-
duko da lehen ordainketaren bitartez, eta gainontzekoa ikasturte bukaeran, memoria aurkeztu eta 
onartu ondoren.

AZKEN XEDAPENETATIK LEHENENGOA

Ebazpen honek ez dio amaiera ematen administrazio bideari, eta, beronen aurka, gora jotzeko 
errekurtsoa aurkez daiteke Hezkuntza, Hizkuntza Politika eta Kulturako sailburuaren aurrean, hila-
beteko epean, ebazpena EHAAn argitaratu eta hurrengo egunetik hasita.

AZKEN XEDAPENETATIK BIGARRENA

Ebazpen hau EHAAn argitaratzen den egunetik aurrera jarriko da indarrean.

Vitoria-Gasteiz, 2014ko urriaren 1a.

Hezkuntzako sailburuordea,
MIREN ARANTZA AURREKOETXEA BILBAO.

